
Samudrakritam 1 Shri Rama Stotram

సముద్రకృతం  ౧ రామస్తోత్రమ్  ౯

సముద్ర ఉవాచ ।
నమామి తే రాఘవ పాదపఙ్కజం సీతాపతే సౌఖ్యద పాదసేవనాత్ ।
నమామి తే గౌతమదారమోక్షజం శ్రీపాదరేణుం  సురవృన్దసేవ్యమ్  ॥ ౭౬॥
సున్దప్రియాదేహవిదారిణే   నమో నమోఽస్తు తే కౌశికయాగరక్షిణే ।
నమో మహాదేవశరాసభేదినే నమో నమో రాక్షససఙ్ఘనాశినే  ॥ ౭౬॥
రామ రామ నమస్యామి భక్తానామిష్టదాయినమ్  ।
అవతీర్ణో రఘుకులే దేవకార్యచికీర్షయా  ॥ ౭౭॥
నారాయణమనాద్యన్తం మోక్షదం శివమచ్యుతమ్ ।
రామ రామ మహాబాహో రక్ష మాం శరణాగతమ్ ॥ ౭౮॥
కోపం సంహర రాజేన్ద్ర  క్షమస్వ కరుణాలయ ।
భూమిర్వాతో వియచ్చాపో జ్యోతీంషి చ రఘూద్వహ ॥ ౭౯॥
యత్స్వభావాని సృష్టాని  బ్రహ్మణా  పరమేష్ఠినా  ।
వర్తన్తే  తత్స్వభావాని స్వభావో మే హ్యగాధతా ॥ ౧.౨.౮౦॥
వికారస్తు భవేద్గాధ  ఏతత్సత్యం వదామ్యహమ్ ।
లోభాత్కామాద్భయాద్వాపి రాగాద్వాపి రఘూద్వహ ॥౮౧॥
న వంశజం గుణం హాతుముత్సహేయం కథఞ్చన ।
తత్కరిష్యే చ సాహాయ్యం సేనాయాస్తరణే తవ ॥౮౨॥
ఇతి శ్రీస్కన్దపురాణే   బ్రహ్మఖణ్డే  సేతుఖణ్డే ద్వితీయాధ్యాయాన్తర్గతం

సముద్రకృతం  శ్రీరామస్తోత్రం   సమాప్తమ్ ।
స్కన్దపురాణ  ।బ్రాహ్మఖణ్డ  । సేతుఖణ్డ । అధ్యాయ ౨/౭౫-౮౨॥

